
Svijet će postići mir, ali ne zahvaljujući političkim
potezima

Ljudi su srž ove planete. Sve komercijalne, političke, industrijske i umjetničke
aktivnosti se dešavaju zbog nas, ljudskih bića. Razlog zašto ovaj svijet postoji i zašto
je stvaren su upravo ljudi. Države moraju biti uspješne,  industrija, umjetnost, kultura
i mir moraju cvjetati, ali ne samo za jedan narod, jednu državu, kompaniju, nego za
sve ljude.

Politika se svodi na sprovođenje organizovane kontrole na ljudskim društvom. Kada
pogledamo kako je to u praksi, politika se posmatra kao način da se manipulira
narodom prema određenom cilju, dok u idealnom svijetu, ona mora biti način da se
osigura da svaka osoba dobije i uživa u   standardu života koji kao ljudsko biće
zaslužuje.

Ako politika ne može ostvariti taj idealni cilj, to je zbog toga što je umiješan „ljudski
faktor“. Ako je osnovni motiv političara nešto drugo, a ne dobrobit njegovog naroda,
ako mu je cilj neki drugi plan, a ne dobro svim ljudima, onda ne možemo očekivati da
politika ostvari svoj cilj.

Zbgo toga su etičke i moralne vrijednosti bitne u politici. Ljudi koji imaju moć da
oblikuju ovaj svijet su također ljudska bića, i kao svako drugo ljudsko biće, u svom



privatnom i političkom životu, oni trebaju uputu koja sadrži etičke i moralne
vrijednosti koje su zajedničke trima abrahamskim religijama.

 Abrahamske religije imaju veliku ulogu u izgradnji  života i ljudskog shvatanja kulture
i civilizacije. U tom smislu, vjernik vidi sve kroz prizmu religije. Kroz historiju smo
vidjeli da su religije ohrabrivale ljude da žive u jedinstvu, miru i suživotu, dok su
religijski fanatizam, ideološki sukobi i politički interesi izazivali neprijateljstvo, nasilje i
razaranje.

Ispravno razumijevanje i praktikovanje religije, lišeno svih ekstremističkih i radikalnih
elemenata, je zdrav način da se izgrade uspješna društva sa članovima koji će u
potpunosti uživati u svojim građanskim slobodama, demokratskim pravima i svemu
ostalom što je potrebno čovjeku. Međutim, da bi se ovo desilo, potrebno je nešto
bitno: religija se nikada ne smije nametati politici. Uistinu, toplina, ljubav i ljudski
aspekt religije mora biti ono što će privući političare, što će dobrovoljno privući
njihovu pažnju. Političke vođe, oni koji kreiraju politiku i diplomate koje u srž stave taj
ljudski faktor – shvatanjem koje potiče iz topline religije – napraviće razliku u svom
pristupanju problemima i konfliktima.

Na primjer, u međunarodnim odnosima i diplomatiji, umjesto predstavljanja lista
problema koji trebaju riješenje, u kojima dominiraju tehnički i politički aspekti (kao
što je pitanje vize), takvi diplomate bi instiktivno predložili neke pozitivnije prijedloge
koji bi bili temelj za mnoge sveobuhvatnije sisteme, koji bi opet riješili sve ove
probleme za sva vremena. Sigurno je da bi takva interakcija izrasla iz perspektive
koja se vodi načelima abrahamskih religija.

To je zato što u pristupu koji imaju abrahamske religije, fokus je na onome što
ujedinjuje, a ne na onome što izaziva razdor. Postoji suživot, suradnja, i bira se ono
što donosi dobrobit narodima, a ne razdvajanje, uvjerenje da ste samo vi u pravu, te
vlastiti interesi. Ljudi koji su na pozicijama i koji su inspirisani jedinstvenom moći
religije biće više otvoreni za dijalog, suosjećanje i pomirenje, te će biti voljni da
popune sve praznine i otklone neslaganje, kako bi zajedno uspostavili mir.

U politici u kojoj dominira moć takvih vrlina, nedostatak ljubavi i egoizam bivaju
zamijenjeni ljubavlju, nježnošću i empatijom, tako da se njihov utjecaj osjeti na
svakom mjestu. Širenje takvog shvatanja na svim nivoima promijenilo bi i državnu i
međunarodnu demokratiju.   

Svijet neće promijeniti mudri politički potezi koji su bazirani na strogim interesima,
nego topla vizija u kojoj postoji želja za mirom, jednakosti i slobodom za sve narode. 

